
Etxebizitza: erronka demografikoari erantzuteko, etxebizitza 

babestua sustatu (alokairua), etxebizitza hutsak merkaturatu, 

eta bizimodu alternatiboak eskaini beharko lirateke.

Ekipamenduak eta zerbitzuak: barne zein kanpo eskakizunei 

erantzuteko, zuzkidura osatu behar da, hiri-nukleo nagusia 

indartuz eta beronen konektibitatea sustatuz.

Espazio publikoa eta gune berdeak: Elbarrenako espazio 

publiko adierazgarriaren baldintza espazialak hobetu eta 

(espazio publikoetan oro har) gune naturalak txertatu behar 

dira. 

Jarduera ekonomikoak: lurzorua hiri-izaerako jardueretara 

bideratu behar da (LZP), eta hirugarren adinerako zaintza 

zerbitzuen alorra estrategikoa izan daiteke.

15



16



GAKO NAGUSIAK
ANTOLAMENDUA

Mugikortasuna eta aparkalekua: GI-2120 errepidearen funtzioa 

eta ezaugarriak berraztertu behar dira, hiri-nukleo nagusiko 

poloen artean (Elbarrena-San Gregorio) mugikortasun eredu 

berritzaile eta unibertsala sustatu ahal izateko; lurrazpiko 

aparkalekuen eredua krisian jartzea proposatzen da.

Azpiegiturak: telekomunikazio-zerbitzuen sarbidea puntako 

estandarretan bermatzea eta energia berriztagarrien 

instalakuntzak sustatzea dira erronka estrategikoak.

• Non eta nolako etxebizitzak eskaini beharko lirateke Ataunen hurrengo 10-15 urteetan 

erronka demografikoari aurre egiteko?

• Zein hutsune sumatzen ditu ataundarrak ekipamenduei edota zerbitzuei dagokienean? 

Zein ekarpen egin diezaioke alor honek aberastasunaren sorkuntzari?

• Onartzen al da espazio publiko adierazgarri bakarra Elbarrenan egotea? Nolako espazio 

publikoak nahi ditugu?

• Zer egin behar da Ajarrestako eremuarekin? Zein jardueraren alde egin beharko litzateke 

apustu? Non?

• Onartzen da hiri-nukleo nagusiko poloen arteko ibilbide berria dela Plan Orokorraren 

indarraldiko helburu garrantzitsuenetakoa? Nola irudikatzen da?

• Zein ekarpen egin dakizkioke alorrez alor “eko-hiriaren” garapenari?

Mila esker!

